
I.Оцена на состојбите во областа и причини за донесување на законот 

Со Законот за пригодни ковани пари е уредено дека Народната банка на Република Македонија издава пригодни ковани пари по повод политички, историски, научни, културни и спортски настани кои се од општ интерес или се од меѓународно значење. Владата на Република Македонија ги определува настаните по повод кои се издаваат пригодните ковани пари. Продажбата на пригодните ковани пари ја врши Народната банка на Република Македонија, а средствата остварени од продажбата се приход на Буџетот на Република Македонија.

Според анализите на Народната банка на Република Македонија, во изминативе години продажбата на пригодни ковани пари е намалена поради што се зголемени залихите на пригодни ковани пари.

Со Предлогот на законот за дополнување на Законот за пригодни ковани пари се предлага пригодните ковани пари кои не се продадени во период од 5 години од денот на издавање да се претопат и претворат во монетарно злато.     

Заради намалување на залихата на пригодни ковани пари, а со тоа зголемување на девизните резерви со монетарно злато, се предлага донесување на Предлог законот за дополнување на Законот за пригодни ковани пари.

II. Цели, начела и основни решенија на предлогот на закон

Донесувањето на Предлогот на законот за дополнување на Законот за пригодни ковани пари е со цел да се овозможи  пригодните ковани пари кои не се продадени  да се претворат во монетарно злато.

Предлогот на законот за дополнување на Законот за пригодни ковани пари се заснова на истите начела на кој се заснова основниот закон.

Основно решение на предложениот Закон за дополнување на Законот за пригодни ковани пари е воведување на можност за претворање на пригодните ковани пари кои не се продадени во период од 5 години во монетарно злато.

III.Оцена на финансиските последици од предлогот на закон врз Буџетот и другите јавни финансиски средства 

За донесувањето на овој Предлог на закон не се потребни дополнителни финансиски средства од Буџетот на Република Македонија.

IV.Процена на финансиските средства потребни за спроведување на законот и начинот на нивното обезбедување, како и податоци за тоа дали спроведувањето на законот повлекува материјални обврски за одделни субјекти

Спроведувањето на Предлогот на законот нема да повлече материјални обврски за одделни субјекти.
V. Усогласеност на предлогот на закон со правото на Европската Унија

/

VI. Потреба од донесување на подзаконски акти врз основа на овој закон

/

П Р Е Д Л О Г НА ЗАКОН 

за дополнување на Законот за пригодни ковани пари      

Член 1

Во Законот за пригодни ковани пари ("Службен весник на Република Македонија" бр. 11/95 и 74/04), по членот 8 се додава нов член 8–а кој гласи:  

„Член 8-а

Пригодните ковани пари кои нема да бидат продадени во период од пет години од нивното издавање, може да се претворат во монетарно злато.“

Член 2

Овој закон влегува во сила осмиот ден од денот на објавувањето во „Службен весник на Република Македонија“.

Образложение

I. Објаснување на содржината на одредбите на предлогот на законот 


Со членот 1 од Предлог  законот се предлага пригодните ковани пари кои не се продадени во период од 5 години да се претворат во монетарно злато. 

II. Меѓусебна поврзаност на решенијата содржани во предложените одредби


Одредбите кои се предлагаат во Предлогот на законот се во меѓусебна поврзаност со одредбите од основниот закон.

III. Последици што ќе произлезат од предложените решенија


Со донесувањето на Предлогот на законот ќе се овозможи да се намали залихата  на пригодни ковани пари преку нивно претворање во монетарно злато, со што ќе се зголемат девизните резерви.
